
agronomia 

      bzis alura (Cydalima perspectalis) 
aRmosavleT saqarTveloSi 

 
ლეილა ბაზერაშვილი 
ბიოლოგიურ მეცნიერებათა დოქტორი, იაკობ გოგებაშვილის სახელობის თელავის 

სახელმწიფო უნივერსიტეტი, პედაგოგი, თელავი, საქართველო 

ლევან შავაძე 
დოქტორანტი, აგროეკოლოგიის სპეციალობის I კურსი, აკაკი წერეთლის სახელმწიფო 

უნივერსიტეტი, ქუთაისი, საქართველო 

 
საქართველოში მოშენებულია ბზის ოთხი უცხოური სახეობა. გარდა ამისა კავკასიაში ბუნებ-

რივად გვხვდება ორი რელიქტური სახეობა: ჰირკანული ბზა (Buxus hyrcana) და კოლხური ბზა 
(Buxus colchica), ეს უკანასკნელი განსაკუთრებულ ყურადღებას იქცევს და შეტანილია საქართველოს 
„წითელ წიგნში“. 

ბზის დაუნდობელი მტერია, მავნებელი - ბზის ალურა (Cydalima perspectalis), რომელიც სა-
ქართველოს ტერიტორიაზე 2014 წლიდან შემოიჭრა და დასავლეთ საქართველოში ბზის კორომები 
განადგურების პირას მიიყვანა, რაც სპეციალისტების მხრიდან ეკოლოგიურ კატასტროფად შეფას-
და. 

2016 წელს ჩვენს მიერ აღმოსავლეთ საქართველოში -კახეთის რეგიონში დაფიქსირდა ბზის 
ალურას გავრცელება კერობრივად, რაც მასობრივი გავრცელების წინაპირობაა და ჯეროვან ყურა-
დღებას საჭიროებს. 

 

ბზა (Buxus) მარადმწვანე, ნელადმზარდი, ყინვისამტანი, დაბალი ხეები ან ბუჩქებია. 

აქვს მოპირისპირე სქელი ფოთლები და ერთსქესიანი ყვავილები. შეიცავს 70 - მდე სახეო-

ბას, რომელიც გავრცელებულია ტროპიკულ და სუბტროპიკულ, ნაწილობრივ ზომიერი ჰა-

ვის ზონაში. 

ბზა ერთ-ერთი უძველესი დეკორატიული მცენარეა. 

კავკასიაში ბუნებრივად გვხვდება 2 რელაქტური სახეობა: კოლხური ბზა (Buxus 

colchica) და ჰირკანული ბზა (Buxus hyrcana). 

საქართველოში მოშენებულია ბზის 4 უცხოური სახეობა: ჩვეულებრივი ანუ მარად-

მწვანე ბზა (Buxus semperverens); წვრილფოთოლა ბზა (Buxus microphylla); იაპონური ბზა 

(Buxus japonica); და ბალეარული ბზა (Buxus balearica);. 

ბზა ხეთადგომაში ნაყოფმსხმოიარობას იწყებს 40-60 წლის ასაკში, ეულად მდგომი -  

15 წლის ასაკიდან. ცოცხლობს 500-600 წელს, იზრდება ნელა. მისი მაგარი მერქანი გარეგ-

ნულად სპილოს ძვალს წააგავს. იყენებენ სხვადასხვა ნაკეთობების დასამზადებლად. ფოთ-

ლებისა და ყლორტებისგან ამზადებენ საღებავებს. გამოიყენება მედიცინაშიც. 

განსაკუთრებულ ყურადღებას იქცევს კოლხური ბზა (Buxus colchica), რომელიც იზ-

რდება: თურქეთში, აზერბაიჯანში, რუსეთსა და საქართველოში. იგი კოლხური ტყეების 

ერთ-ერთი დომინანტი სახეობაა და უძვირფასეს სამერქნე მცენარედ ითვლება. კოლხური 

ბზის არეალი მცირდება. ის გადაშენების პირას მდგომი სახეობაა და შეტანილია საქართვე-

ლოს „წითელ წიგნში“. 

მავნე ორგანიზმების გავრცელება უცხოურ ლიტერატურაში განიხილება, როგორც 

ბიომრავალფეროვნების ერთ-ერთი საფრთხე, რომელსაც შეუძლია უდიდესი ზიანი მიაყე-

ნოს ეკოსისტემას და ქვეყნის ეკონომიკას. 

2010-2014 წლებში საქართველოს ბზის კორომების დიდი ნაწილი მათ შორის ბუნების 

უნიკალური ძეგლები გაანადგურა სოკოვანმა დაავადებამ (Cylindrocladium Buxicola), რომე-

ლიც ბზის სიდამწვრის სახელითაა ცნობილი. ეს დაავადება დღესაც დიდ პრობლემას წარ-

მოადგენს. 

მიმდინარე წელს აღინიშნა კოლხური ბზის მასობრივი ხმობა ბუნებრივი გავრცელე-

ბის მთელ არეალზე, რაც უდიდესი დანაკლისია, როგორც ეკოლოგიური, ასევე კულტუ-

რული და ეკონომიკური თვალსაზრისით. 

2014 წელს საქართველოში (გურიის რეგიონში, შეკვეთილის ტერიტორიაზე) დაფიქ-

სირდა საშიში საკარანტინო მავნებელი „ბზის ალურა“, რომელიც მიეკუთვნება პეპლების 

(Lepidoptera) რაზმს Crambidea - ის ოჯახიდან. 

ამ მავნებლის მოქმედებამ დასავლეთ საქართველოს ბზის კორომები განადგურების 

პირას მიიყვანა, უფრო მეტიც, მავნებლის მოქმედება სპეციალისტების მხრიდან ეკოლოგი-

ურ კატასტროფად შეფასდა. სპეციალისტების მხრიდან გაკეთებულ იქნა განცხადებები 

გარკვეული ზომების მიღების აუცილებლობის შესახებ ასე მაგალითად შიდა საკარანტინო 

ზონების გამოყოფის შესახებ, რათა მავნებელი არ გავრცელებულიყო დასავლეთ საქართვე-

ლოდან აღმოსავლეთ საქართველოში. ამის მიუხედავად 2015 წელს უკვე ვარაუდობდნენ 

მავნებლის აღმოსავლეთ საქართველოში გავრცელებასაც. 2016 წელს ჩვენს მიერ დაფიქსირ-

და ბზის ალურას კერობრივი გავრცელება კახეთში - ძირითადად ხელოვნურად შექმნილ 

რეკრეაციულ ზონებში, ეს საგანგაშო სიგნალია. აღსანიშნავია, რომ კახეთში ბზის ბუნებრი-

ვი გავრცელების ზონებია: 

- ყვარელი, სადაც შერეული ტყის სახით გვხვდება ბზა. 

- ახმეტა (პანკისის ხეობა), სადაც ბზა გავრცელებულია კორომების სახით. 

ამ ტერიტორიებზე ბზის ალურა გავრცელებული არ არის, თუმცა მავნებლის ბიო-ე-

კოლოგიის გათვალისწინებით მოსალოდნელია მისი მასობრივი გავრცელება. 

მავნებელთან ბრძოლა პროფილაქტიკურ-პრევენციული ღონისძიებებით საწყის 

ეტაპზე გაცილებით მარტივია, ვიდრე მისი მასობრივი გავრცელების დროს, რა დროსაც 

ეკოლოგიური და ეკონომიკური ზარალი დიდია. 

ბზის ალურას (Cydalima perspectalis) სამშობლოა ჩინეთი, იაპონია, კორეა, ინდოეთი 

და რუსეთის შორეული აღმოსავლეთი. ვარაუდობენ, რომ მავნებელი ჩინეთიდან გავ-

რცელდა სარგავ მასალასთან ერთად და მასპინძელ მცენარესთან ერთად მოხვდა დასავ-

ლეთ ევროპაში. პირველი მონაცემები მავნებლის ევროპაში გამოჩენის შესახებ, 2006 წელს 

გემანიიდან გამოჩნდა. ამავე დროს მავნებელი შეტანილ იქნა „ევროპის განსაკუთრებით სა-

შიში მავნებლების“ სიაში (EPPO Alert list) 2008 წელს კი უკვე დასავლეთ ევროპის 5 ქვეყანა-

ში აღინიშნა (მათ შორის ინგლისი, გერმანია, ნიდერლანდები, შვეიცარია). 2009 წლიდან 

საფრანგეთსა და ავსტრიაში. 2011 წლიდან უნგრეთში, რუმინეთში, თურქეთში, ბელგიასა 

და სლოვაკეთში. 

2012 წელს კი ოლიმპიური სოფლის გასამწვანებლად განკუთვნილ იტალიიდან შემო-

ტანილ მარადმწვანე ბზის (Buxus sempervirens) სარგავ მასალასთან ერთად შეიჭრა სოჭის 

ტერიტორიაზე, საიდანაც 2013 წლიდან დაიწყო მავნებლის მასობრივი გავრცელება, მათ 

შორის საქართველოშიც. 

 
ბზის ალურას მიერ დაზიანებული ბზის ნარგაობა, სურათი გადაღებულია თელავის რაიონში 

 

ბზის ალურას ბიო-მორფოლოგიური დახასიათება: 

პეპელა საკმაოდ დიდი ზომისაა - გაშლილი ფრთებით 45 მმ. ფრთები მომრგვალო 

ფორმის. შედგება მრავალი სეგმენტისაგან. ღია ფერის ფრთები ქვედა მხრიდან ყავისფერი 

არშიით მთავრდება. თვალები ძლიერ ამობურცული, და შავი აქვს. ულვაშები ძაფისებრი. 

კვერცხი მოყვითალო ფერის 1 მმ ზომის, საიდანაც იჩეკება მატლები.  

მატლი ბუსუსებიანი მწვანე ფერის, 2 მმ. სიგრძის. თავი შავი, განვითარება 20-30 

დღეში მთავრდება. ზომაში იზრდება 4-ჯერ. ახალგაზრდა მატლებს ახასიათებს მომწვანო-

მოყვითალო შეფერილობა, ასაკის მატებასთან ერთად მატლების შეფერილობა მუქდება. 

ზრდასრული მატლი ინარჩუნებს მწვანე ფერს შავი წერტილებით, სიგრძით 4 სმ-მდეა. 

მატლი ჭუპრდება 3-4 კვირაში. 

 ჭუპრი ბაცი მომწვანო-მოყვითალო შეფერილობისაა, მასში კარგად ჩანს იმაგოს მო-

ხაზულობა. 10-12 დღეში გამოფრინდება სრულფასოვანი პეპელა. 



 
perioduli samecniero Jurnali 

PERIODICAL SCIENTIFIC JOURNAL 

ПЕРИОДИЧЕСКИЙ  НАУЧНЫЙ   ЖУРНАЛ 

 11 

წელიწადში იძლევა ორ ან სამ თაობას, აპრილ-მაისიდან სექტემბრის ჩათვლით. 

იზამთრებს ჭუპრის ფაზაში, ბზის ფოთლებში გაკეთებულ სქელ აბლაბუდაში. ჭუპრის 

სიგრძე 2,5-3 სმ. 

 
                 ბზის ალურა, მატლის ფაზაში                                       ბზის ალურა, ზრდასრული მწერი (იმაგო) 

 

ბზის ალურა მონოფაგი მავნებელია, მისი მატლები მცირე ზომის მიუხედავად ძალი-

ან გაუმაძღარნი არიან. ბზის ფოთლები და ყლორტები გახვეულია აბლაბუდაში, ისე რო-

გორც ამერიკული თეთრი პეპელას მატლების მიერ დაზიანებისას. აბლაბუდაში აღინიშნე-

ბა მატლების კვების შედეგად გამოყოფილი ექსკრემენტები და მათი გამონაცვალი კანი. 

ღონისძიებათა გატარების გარეშე დასნებოვნებული მცენარეები მთლიანად შიშვლდება 

ფოთლებისგან და სწრაფად ხმება. 

ბრძოლის ღონისძიებათა გატარებისას (სხვლა, წამლობა და სხვა.) შესაძლოა აღდგეს 

ბუჩქის მხოლოდ 50 %. 

ალურას მიერ დაზიანებულ ფოთლებს დაკარგული აქვს ცხოველქმედება და გამხმა-

რია. დაზიანებულ ფოთლებში შეცვლილია ფიზიოლოგიური პროცესები და ბიოქიმიური 

შედგენილობა. შემცირებულია ფოტოსინთეზის ინტენსივობა და დარღვეულია სუნთქვის 

პროცესები, შეწყვეტილია ასიმილაციის უნარი და მცენარეები იწყებს დასუსტებას. მათ უმ-

ცირდებათ სუნთქვის პროცესი, ნივთიერებათა გარდაქმნა, ტრანსპირაცია და ისეთი მნიშ-

ვნელოვანი პროცესი, როგორიცაა ფოტოსინთეზი და ზრდა მთლიანად წყდება. 

ბზის ალურას წინააღმდეგ გასატარებელი ღონისძიებები:  

-მავნებლის რიცხოვნობის შესამცირებლად გამოიყენება აგროტექნიკური, სანიტარულ-

პროფილაქტიკური და ჰიგიენური ღონისძიებები - ადრე გაზაფხულზე ბზის გასხვლა--

ფორმირება, დაზიანებული ფოთლებისა და ტოტების გატანა და დაწვა; 

-ახალგამოჩეკილი მატლების წინააღმდეგ კარგ შედეგს იძლევა ახალი თაობის ბიოლოგი-

ური პრეპარატი - დიმილინი, რომელიც არატოქსიკურია ადამიანისა და თბილსისხლიანე-

ბისათვის. რეკომენდებულია ბაქტერიული პრეპარატები, რომელიც დამზადებულია 

Bacillus thuringiensis საფუძველზე; 

-პეპლების ფრენისას გამოყენებული უნდა იქნას სპეციალური პეპლების საჭერი მოწყო-

ბილობა - სინათლის მახე KILL PEST; 

-მცენარეების მახლობლად დაიკიდოს ენტომოლოგიური წებოთი დამუშავებული ქაღალ-

დები პეპლების დასაჭერად და დასახოცად; 

-მავნებლის მატლის ფაზაში ყოფნისას (I,II და III ხნოვანება) შესხურებული უნდა იქნას 

პირეტროიდები - დეცისი, კარატე და სხვა. (წინასწარი შერჩევით); აგრეთვე БИ-58; ამასთან 

გასათველისწინებელია პრეპარატის ტოქსიურობა და მაქსიმალურად უნდა შეიზღუდოს 

მათი გამოყენება საცხოვრებელ ფართობებზე და ცხოველებთან სიახლოვეს. 

აუცილებელია 2-3 წამლობის ჩატარება, რადგან პრეპარატების მოქმედება გრძელდე-

ბა 14-20 დღე, ხოლო მავნებლის განვითარების ციკლი - 40 დღე. 

 

გამოყენებული ლიტერატურა 

2007. 10, pp. 489-502; 

2. Lockwood I., Hoopes M., Marchettim, Invasion Ecology: wiley-blackweel, Hoboken, NJ, USA 2006, pp. 

Summary 

In Georgia four foreign boxwood species are common. In addition we naturally meet two reactive spices 

in Caucasus: Buxus Hyrcana and Kolkhetian Boxwood, this particular takes attention of endemic species – 

Colchical Boxwood (Buxus colchica), which is included in the "Georgian Red Book". 

Boxwood’s ruthless enemy is Allure (Cydalima perspectalis), which invaded the  territory in Georgia in 

2014 and brought to the brink of extinction in western Georgia, boxwoods, which estimated ecological disaster 

by the experts. 

In 2016, the region of Kakheti in eastern Georgia were focal spread boxwood’s Allure, which is a 

prerequisite for mass distribution, and needs careful consideration. 

Резюме 

Buxuscolchica - включена в красную книгу и должна быть главным объектом специальной охраны.  

Cydalima Perspectalis - абориген Азии, впервые был обнаружен в 2014 году и быстро 

распространился по всей Грузии. Распространение вредителя было оценено как экологическая 

катастрофа. Мы обнаружили новые места распространения  Cydalima Perspectalis.  

 

                        

 


